
Përgjigje në pyetjet tuaja  

24.11.2011 
(Operacioni në Rudare ) 

 
Mbrëmë pak pas orës 23:00, KFOR-i me sukses e ka marrë nën kontrollë bllokadën 
rrugore në jug të Rudares, pa ndonjë incident në një atmosferë të qetë.  
 
Në mesnatë më shumë protestues janë mbledhur  të pajisur me 3 kamionë  të cilët  
janë nisur në drejtim të trupave të KFOR-it. Demonstruesit kanë përdorur forcë 
përfshirë edhe gjuajtje të gurve dhe zbrapsje të trupave të KFOR-it duke i sulmuar 
ata me kamion të mbushur me zhavor. 
 
Trupat e KFOR-it janë detyruar të shtijnë në ajër në shenjë paralajmërimi; për më 
tepër KFOR-i gjithashtu ka përdorur gaz lotsjellës dhe shufra gome për vetmbrojtje 
kundër protestuesve që përcjellnin kamionin. 
 
Në mënyrë që të parandalohet mundësia për eskalim të mëtutjeshëm të konfrontimit 
dhe për të mos rrezikuar shkaktimin e pasojave serioze në të dyja anët, KFOR-i ka 
marrë vendimin e përgjegjshëm për ta ndalë operacionin.   
 
KFOR-i mund të konfirmoj se 21 ushtarë kanë pësuar lëndime. Një ushtar i KFOR-it 
është lënduar nga një kamion, 5 ushtarë të KFOR-it kanë pësuar lëndime të vogla 
dhe të tjerët kanë marrë lëndime sipërfaqësore.  
 
Operacioni është në  përputhshmëri të plotë me kornizën e misionit të KFOR-it.  
 
Misioni i KFOR-it është që të ofroj një ambient të qetë dhe të sigurtë si dhe të 
sigurojë liri të lëvizjes.  
 

 


